
QORTI TAL-APPELL
IMHALLFIN
S.T.O. PRIM IMRALLEF MARK CHETCUTI

ONOR. IMRALLEF ROBERT G. MANGION
ONOR. IMRALLEF CHRISTIAN FALZON SCERRI

Seduta ta’ nhar it-Tlieta, 26 ta’ Novembru, 2024.

Numru 2

Rikors numru 38/2016/2 SG

Karkanja Limited (C 27062)
V.

Carmel Galea u Rose Mary Galea

[I-Qorti:

1. Din hija sentenza dwar appell imressaq mill-konvenuti Carmel u Rose
Mary Galea minn sentenza moghtija mill-Qorti tal-Magistrati
(Ghawdex), Gurisdizzjoni Superjuri, Sezzjoni Generali fit-12 ta’
Jannar, 2021, fejn il-konvenuti gew ordnati sabiex iroddu lura lill-
kumpanija attri¢i s-somma ta’ €372,699.72 bhala kapitali, bl-imghax

ta’ €208,711.85 mill-24 ta’ Novembru, 2006 sal-24 ta’ Novembru, 2013

u bl-imghaxijiet kapitalizzati b’ittra uffi¢jali mill-24 ta’ Novembru, 2013

sakemm isir il-hlas kollu.

Dahla

2. B’rikors mahluf tal-20 ta’ Mejju, 2016, il-kumpanija attrici fissret i
b’konvenju tat-22 ta’ Ottubru, 2004, il-konvenuti Galea kienu ntrabtu li
jbieghulha dar li tinsab fKer¢em, Ghawdex bil-prezz ta’ Lm600,000
(dags €1,397,624.04 illum). Skont il-konvenju I-kumpanija attrici kienet
diga ghaddiet lill-konvenuti s-somma ta’ Lm460,000 u ntrabtet li thallas
il-bilan¢ billi tittrasferixxi lill-konvenuti zewg appartamenti, parti mill-

arja u garaxx.

3. ll-kumpanija attrici tghid Ii hija kienet fethet kawza fl-ismijiet Karkanja
Limited v. Carmel Galea et (Rik. Nru. 149/2006) sabiex jigi onorat il-
konvenju izda din il-kawza giet ¢eduta. Minhabba fhekk il-kumpanija

attrici tqis li dan il-konvenju tilef |-effetti tieghu.

4. Tghid pero li meta hija talbet lill-konvenuti sabiex iroddulha lura I-
ammont ta’ flus li kienu réevew, dawn ghazlu li ma jaghtuha lura xejn.
Issostni li I-ammont ta’ Lm460,000 gie mhallas minnha ghal skopijiet
ta’ kummer¢ u ghalhekk I-imghax dovut fug din is-somma ghandu

jinhadem bhala obbligazzjoni kummercjali. 1zzid ukoll i fit-8 ta’

Novembru, 2013, hija baghtet ittra ufficjali lill-konvenuti sabiex dawn
ihallsuha mhux biss il-kapital bl-imghax izda anke sabiex jibdew
ihallsuha wkoll I-imghax fuq I-imghaxijiet skont I-Artikolu 1142 tal-

Kodici Civili.

5. Billi -kkumpanija attric¢i tishaq li I-konvenuti bagghu ma hallsuha xejn,
hija tghid li kellha tiftah din il-kawza fejn talbet lill-Qorti tal-Magistrati
sabiex:

«1. Tiddikjara li fid-dawl tal-fatt Ii I-konvenju fuq imsemmi tat-22 ta’ Ottubru
2004 skada u intom gatt ma tlabtu |-eZzekuzzjoni tal-istess konvenju, intom
obbligati tirrifondu lill-attrici I-ammont imhallas lilkom fuq dak il-konvenju,
ossia s-somma ta’ erba’ mija u sittin elf lira Maltija (Lm460,000) - illum
ekwivalenti ghal miljun u wiehed u sebghin elf hames mija u hdax-il ewro
u sebghin ¢entezmu (€1,071,511.70¢) bhala kapital; flimkien mal-interessi
b’effett mid-data tal-iskadenza originali tal-konvenju (I-24 ta’ Novembru
2006) sad-data tal-pagament effettiv, kif ukoll I-imghaxijiet fuq I-imghaxijiet
li gew kapitalizzati bis-sahha tal-ittra ufficjali ta’ Novembru 2013, fi-
ammont ta’ hames mija u erbatax-il elf tliet mija u hamsa u ghoxrin ewro
u wiehed u sittin centezmu (€514,325.61¢) sad-data tal-pagament effettiv.

2. Konsegwentement tikkundannakom thallsu lill-attrici dawn l-ammonti.

Bl-ispejjez, inkluzi dawk tal-Ittra Ufficjali tat-8 ta’ Novembru 2013, kif ukoll
dawk tal-mandat ta’ sekwestru kawtelatorju u mandat ta’ inibizzjoni
pprezentati kontestwalment, kontra tieghek |[recte: taghkom], u bl-
ingunzjoni ghas-subizzjoni illi ghaliha minn issa int ingunt [recte: infom
ingunti].»

6. ll-konvenuti Galea wiegbu ghal dan ir-rikors mahluf fid-19 ta’ Lulju,
2016 u ressqu dawn l-e¢c¢ezzjonijiet:
«1. llli l-ammont imhallas bhala depozitu fuq il-konvenju imsemmi fir-rikors
promotur ma kienx dak ta’ Lm460,000 kif indikat mill-attur u l-ammont
imsemmi fuq dak l-att ta’ konvenju huwa ghalkollox fittizju kif jigi

dettaljatament ippruvat waqt it-trattazzjoni tal-kawza.

2. llli ghalhekk huwa evidenti li Euchar Vella li kkonferma I-kontenut tar-
rikors guramentat i turi I-figura ta’ Lm 460,000 (erbat elef u sittin elf lira

Maltin) ha gurament falz u ghalhekk illum hemm il-konsegwenzi legali i
Johorgu minn spergur.

3. llli huwa minnu li l-atturi permezz tar-Rikors Guramentat numru
149/2006 fl-ismijiet “Karkanja Limited vs Carmel Galea et” talab |-
ezekuzzjoni tal-imsemmi konvenju imma fil-mori tal-kawza ¢eda I-mertu
proprju ghaliex gie milqugh bl-ec¢ezzjoni tas-simulazzjoni u kien jaf li I-
ebda Qorti mhu sejra tordna |-ezekuzzjoni ta’ konvenju li jirrizulta i tal-
inqas ghal dak i jirrigwarda |-prezz pattwit u |-ammont imhallas bhala
depozitu dan jirrizulta simulat.

4. llli huwa minnu wkoll li wara |i giet deciza I-kawza saru diversi inkontri
bejn il-partijiet u baga’ gatt ma ntlahaq ftehim ghaliex I-ewwel nett |-atturi
baqghu jinsistu ghal ammont |li qatt ma kien verament thallas fuq il-
konvenju u t-tieni nett ged jippretendu spejjez u mghaxijiet li ma humiex
dovuti skont il-ligi.

5. llli dak kollu li jinghad mill-atturi fil-paragrafi 8, 9 u 10 tar-rikors
guramentat taghhom huwa legalment bla ebda bazi ghaliex ma jghaddi
ebda imghax fuq somma i hija fittizja, kif lanqas jistghu jigu kapitalizzati
fittiziu (ghaliex mahdumin fuq somma fittizia) huma kummercjali jew
mhumiex u saret jew ma saritx |-ittra uffi¢jali a tenur tal-artikolu 1142 tal-
Kodici Civili.

6. Ghaldaqstant it-talbiet attrici ghandhom jigu michuda bl-ispejjez kontra
l-istess atturi.»

7. B’sentenza moghtija fit-12 ta’ Jannar, 2021, il-Qorti tal-Magistrati
ddecidiet il-kawza hekk:

«Ghar-ragunijiet hawn fuq esposti, din il-Qorti gieghda taqta’ u tiddeciedi
din il-kawza billi tilga’ t-talbiet attrici limitatament fis-sens li ged tordna lil
konvenuti jirrifondu lis-socjeta attrici: (i) is-somma ta’ €372,699.72¢ bhala
kapital; (i) is-somma ta’ €208,711.85¢ bhala ammont dovut bhala
mghaxijiet fuq is-somma ta’ €372,699.74¢ mill-24 ta’ Novembru 2006 sal-
24 ta’ Novembru 2013; u (iiij) I-imghaxijiet ulterjuri fuq l-ammont ta’
€372,699.74¢ u I-imghaxijiet li gew kapitalizzati b’effett tal-ittra ufficjali ta’
Novembru 2013 b’effett mill-24 ta’ Novembru 2013 sad-data tal-hlas
effettiv.

Tordna li l-ispejjez ta’ din il-kawza kif ukoll dawk tal-ittra uffi¢jali tat-8 ta’
Novembru 2013, tal-mandat ta’ sekwestru kawtelatorju u tal-mandat ta’

inibizzjoni pprezentat kontestwalment ma’ din il-kawza, jigu sopportati
inkwantu ghal terz mill-konvenuti u zewgq terzi mis-socjeta rikorrenti. »

8. Ir-radunijiet moghtija mill-Qorti tal-Magistrati ghaliex iddecidiet b’dan

il-mod kienu dawn:

«Permezz ta’ din il-kawza, gie mitlub li jigi dikjarat Ii I-konvenju tat-22 ta’
Ottubru 2004 skada u per konsegwenza, il-konvenuti huma obbligati li
jirrifondu lill-attrici  l-ammont imhallas fuq dak il-konvenju, ossia
Lm460,000, bhala kapital flimkien ma’ Il-interessi b’effett mid-data tal-
iskadenza originali tal-konvenju (I-24 ta’ Novembru 2006) sad-data tal-
pagament effettiv kif ukoll I-imghaxijiet fuq I-imghaxijiet li gew kapitalizzati
bis-sahha tal-ittra ufficjali ta’ Novembru 2013 fllammont ta’ €5614,325.61¢
sad-data tal-pagament effettiv.

Jirrizulta li originarjament fil-15 ta’ Ottubru 2003, sar konvenju bejn Island
Developments Limited u I-konvenuti odjerni ghall-bejgh tad-dar tal-
konvenuti flimkien mal-gardina u r-raba’ retrostanti ghall-prezz ta’
Lm300,000. Skont dan il-konvenju, Lm30,000 kellhom jithallew man-Nutar
Kristen Dimech bhala depozitu akkont liema ammont kellu jinghata
appena jsiru ricerki u t-titolu tal-venditur jinsab li hu tajjeb. ll-bilan¢ kellu
jithallas fuq I-att finali mentri bilanc¢ ta’ Lm70,000 kellu jithallas mhux aktar
tard minn sitt xhur mill-att finali. Gie rizervat dritt ta’ sostituzzjoni fuq I-att
finali. Saret imbaghad skrittura ohra fl-20 ta’ Ottubru 2003 fejn gie
miftiehem li Lm70,000 kellhom jithallsu ma’ |-att finali li kellu jsir sa mhux
aktar tard mill-15 ta’ Ottubru 2004 u Lm30,000 gew imhallsa lil konvenuti
Galea bhala depozitu akkont tal-prezz. Id-depozitu ta’ Lm30,000 gie
indikat li kien qed jithallas b’¢cekk numru 1414 mill-kont ta’ Mark Grech
1071 mill-kont ta’ Joseph u Lucy konjugi Attard. Gie indikat ukoll li dan id-
depozitu ta’ Lm30,000 kien qed jithallas minflok id-depozitu ta’ Lm30,000
li kellu jithallas mill-istess kompraturi mat-tlestija tar-ricerki u dan sa mhux
aktar tard minn xahar mid-data tal-konvenju tal-15 ta’ Ottubru 2003. In
segwitu ghal dan il-konvenju kienu saru ittri ufficjali fejn Island
Developments Limited giet interpellata biex tersaq ghal kuntratt ta’ bejgh,

ghal liema ittra uffi¢jali kienet inghatat risposta fis-sens Ii Island
Developments Limited kienet lesta li tersaq ghal kuntratt finali (fol. 89 sa
fol 92).

Mill-atti tal-kawza bin-numru 149/2006, u kif ukoll mix-xhieda moghtija
jJirrizulta li fit-22 ta’ Ottubru 2004, sar konvenju gdid mas-socjeta rikorrenti
dwar l-istess immobbli. Dok A esibit mar-rikors guramentat bin-numru
149/2006, huwa proprju dan il-konvenju ffirmat fit-22 ta’ Ottubru 2004 fejn
fuqu s-Socjeta rikorrenti kienet il-kumpratrici u I-konvenuti kienu |-
bejjiegha u kienu qed ibieghu dawn [-ambjenti fost kundizzjonijiet ohra,
versu |-prezz ta’ Lm600,000 li minnhom skont I-istess konvenju |-
kompratur ga hallas qabel illum is-somma ta’ Lm330,000 bhala I-ewwel
depozitu akkont tal-prezz u bil-prezenti, il-kompratur kien qed ihallas is-
somma ta’ mija u tletin elf lira Maltin (Lm130,000) bhala t-tieni depozitu
akkont tal-prezz u |-vendituri ghalhekk kienu qed ihallu d-debita ricevuta
ghas-somma ta’ Lm460,000.

Skont ir-rapprezentant tas-socjeta rikorrenti fix-xhieda moghtija fdin il-

kawza odjerna, thallset is-somma ta’ Lm130,000 bhala depozitu akkont
tal-prezz lill-konvenuti kif ukoll thallset is-somma ta’ Lm30,000 lil Island

Developments Limited, bhala rifuzjoni tad-depozitu li kien thallas minn
Island Developments Limited lill-konvenuti Galea. Fix-xhieda moghtija fil-
procedura ta’ referenza kostituzzjonali Rikors Numru 84/2016 (kopja ta’
liema giet esibita fdawn [-atti a fol 137 et seq), ir-rapprezentant tas-socjeta
rikorrenti xehed li |-prezz kien jinkludi hidden penalty sabiex jekk il-
konvenuti ma jersqux tintilef tali somma. Kien ammetta f'dik I-istess xhieda
li I-ammont li ghadda fil-verita kien ta’ Lm160,000.

Irrizulta li I-bejgh kellu jsir ghas-somma ta’ Lm600,000 mentri gie dikjarat
li I-konvenuti thallsu s-somma ta’ Lm330,000 precedentement ghall-istess
konvenuti. Mill-provi prodotti jidher li Lm300,000 kienet din |-allegata
hidden penalty skont kif sejhilha r-rapprezentant tas-socjeta rikorrenti,
mentri Lm30,000 kien dak I-ammont i gie mhallas mis-socjeta rikorrenti lil
Island Developments Limited in vista tad-depozitu li kien thallas il
konvenuti meta sar il-konvenju bejniethom.

Jidher li ghalkemm fdin il-kawza, il-konvenut gatt ma xehed fis-sens li
verament gew mghoddija dawn I-ammonti lilu, huwa flimkien ma’ martu
kien irrisponda ghall-kawza li kienet infethet bin-numru 149/2006 fl-ismijiet
Karkanja Limited vs Carmel Galea et |i giet allegata ma’ din il-kawza billi
sostna hekk fir-raba’ u fil-hames eccezzjoni tar-risposta debitament
mabhlufa minn Carmel Galea stess:

«4. llli darba li jigi dikjarat null il-konvenju |-ammont li ghandu jigi rifuz lill-
atturi huwa dak ta’ mija u sittin elf (Lm160,000) u mhux il-figura msemmija
mill-atturi u murija fuq il-konveniju.

5. llli ghalhekk I-ewwel Zewg talbiet ghandhom jigu rigettati filwaqt i t-tielet
talba ghandha tigi milqugha limitatament ghas-somma ta’ mija u sittin elf
lira Maltin (Lm 160,000).»

Fl-affidavit ipprezentat fil-kawza 149/2006, il-konvenut innifsu xehed bil-
gurament tieghu u qal:

«Huwa sinifikanti illi -ammont li kellu jithallas lill-vendituri ma nbidilx, izda
fl-istess skrittura nghad Ii I-bejgh kellu jsir ghas-somma ta’ Lm600,000 u
gie dikjarat li kienet thallset is-somma ta’ Lm330,000 precedentement
ghall-istess konvenju. Fil-verita pero il-vendituri, ¢joé I-konvenuti kienu
hadu biss is-somma ta’ Lm30,000, is-somma li kienet giet imhallsa bhala
depozitu mill-proposti kompraturi originali, Island Development Limited
permezz taz-zewg cekkijiet kif fuq inghad. ll-proposti kompraturi, ¢joe I-
atturi odjerni komplew hallsu lill-konvenuti s-somma ta’ Lm130,000
permezz tac-¢ekk tal-Lombard Bank bin-numru 1206/00069004903 u
ghalhekk gie dikjarat illi I-kompraturi thallsu s-somma ta’ Lm 460,000.
Mentri fil-fatt il-kompraturi kienu réevew Lm160,000.»

ll-kontenut ta’ dan [-affidavit gie wkoll ikkonfermat permezz ta’ affidavit

iehor maghmul mill-konvenuta, mart il-konvenut, fdik I-istess kawza
149/2006.

In oltre, fdik I-istess kawza bin-numru 149/2006, kien xehed ukoll Dottor
Joseph Grech u gie esibit ¢ekk li jindika li s-somma li thallset mis-socjeta
rikorrenti odjerna lil konvenuti fuq il-konvenju kienet dik ta’ Lm130,000.
F’din il-kawza odjerna, il-konvenut in subizzjoni kkonferma li huwa gie
mghoddi s-somma ta’ Lm130,000 minghand is-socjeta attri¢i fuq dan il-
konvenju.

Fl-ittra uffic¢jali bin-numru 606/2013, il-konvenuti mbaghad sostnew i I-
ammont verament imhallas kien ta’ Lm120,000. Madanakollu, din il-
verzjoni la hi wahda guramentata u lanqas taghmel sens meta tigi
mqgabbla max-xhieda moghtija mill-istess konvenuti bil-gurament
taghhom.

Huwa bil-wisq evidenti mix-xhieda moghtija Ffdin il-kawza mir-
rapprezentant tas-socjeta attrici kif ukoll mix-xhieda moghtija mill-
konvenut fil-kawza allegata bin-numru 149/2006, i l-ammonti i
effettivament gew imhallsa lil konvenuti huma fis-somma ta’ Lm160,000.
Ir-rimanenti somma assolutament ma gietx mghoddija lil konvenuti
kuntrarjament ghal dak li gie mnizzel fil-konvenju tat-22 ta’ Ottubru 2004.
Ir-rikorrenti argumentat i fdan il-kaz, is-simulazzjoni adoperata kienet
wahda relattiva biss, u ma kien hemm l|-ebda ammont ta’ frodi jew ta’
evazjoni fiskali, f'dak Ili wettqu I-partijiet u ghalhekk ma hemm xejn xi
jzomm lil din il-Qorti milli tilga’ t-talbiet anki fir-rigward ta’ dik il-parti mill-
ammont i giet simulata.

Din il-gorti gieset il-provi migbura fdawn I-atti u fl-atti allegati. Jidher bil-
wisq evidenti li fil-konvenju raggunt bejn il-kontendenti fdin il-kawza,
minkejja li kien sar fit-22 ta’ Ottubru 2004 u ¢joe bejn wiehed u iehor sena
wara I-konveniju li kien sar ma’ Island Developments Limited, il-prezz kien
irdoppja ghax kien tela’ minn Lm300,000 ghal Lm600,000. Jidher ukoll li
differenza fil-prezz ma kinitx wahda reali izda kienet sabiex tidher bhala
penali bhallikieku I-konvenut ga thallas ammont ikbar, ammont li mhux
veru kien thallas hlief ghal Lm160,000. Irrizulta wkoll Ii giet skambjata
korrispondenza mad-Dipartiment tat-Tax Compliance Unit tal-
Kummissarju tat-Taxxi Interni fejn sar rapport ma’ din is-sezzjoni fis-sens
li kien hemm allegat tentattiv ta’ evazjoni ta’ taxxa fuq dhul kapitali billi gie
mkabbar il-prezz fittizju tax-xiri sabiex meta r-rikorrenti tigi biex tbiegh ma
thallasx taxxa fuq il-qligh kapitali jew thallas inqas. Mix-xhieda moghtija u
li saret referenza ghaliha minn din il-Qorti, jirrizulta illi l-ammont ta’
Lm470,000 kien ammont fittizju u li effettivament I-ammont i ghandu jigi
ritornat lura mill-konvenuti lis-socjeta rikorrenti huwa dak ta’ Lm160,000
hekk kif fl-ahhar mill-ahhar ikkonfermaw bil-gurament taghhom I-istess
konvenuti fil-kawza prec¢edenti ghal din. Dana qed jinghad in linea mal-
principji legali li gew esposti precedentement fdin is-sentenza.

Fin-nota ta’ sottomissjonijiet taghhom, il-konvenuti jallegaw li dwar id-
depozitu ta’ Lm30,000 fuq il-konvenju precedenti ma’ Island
Developments Limited, dan il-konvenju kien skada u Island Developments
Limited bagghu ma gabrux id-depozitu li allura kellu jghaddi favur il-
konvenut. Din il-Qorti tgis li mix-xhieda moghtija mir-rapprezentant tas-

socjeta rikorrenti u anke mix-xhieda precedentement moghtija mill-
konvenuti fil-kawza precedenti ghal din, irrizulta b’mod ¢ar li Lm30,000
gew mhallsa mis-socjeta rikorrenti lil Island Developments Limited u
ghalhekk, dik is-somma ta’ Lm30,000 trid ukoll tigi mhallsa lura mill-
konvenuti lis-socjeta rikorrenti.

Addizzjonalment ged jigi deciz li in vista li t-talba kienet specifikament ghal
rifuzjoni ta’ l-ammont imhallas fuq il-konvenju flimkien ma’ I-imghaxijiet kif
ukoll I-imghaxijiet fuq I-imghaxijiet, mhuwiex inkluz fit-talba li din il-gorti
tinkludi fir-rifuzjoni spejjez li allegatament inkorriet is-socjeta rikorrenti.
Ghaldagstant, din il-Qorti sejra tiskarta kwalunkwe spejjez ohra li semmiet
is-socjeta rikorrenti fil-provi taghha u cjoé Il-ispejjez inkorsi mal-Perit
Micallef u |-ispejjez inkorsi mal-MEPA.

Din il-Qorti sejra ghalhekk sejra tilqa’ t-talbiet attrici limitatament billi
tirriduci I-ammont dovut ghal dak li kien realment dovut u mhux ghal dak li
kien gie dikjarat fil-kuntratti simulat relattivament. Ghalhekk, ghandhom
Jigu rifuzi mill-konvenuti lis-socjeta rikorrenti s-somma ta’ Lm160,000.

Jidher li punt ta’ kontestazzjoni, Ii rrizulta mhux biss fdin il-kawza, izda
wkoll waqt in-negozjati li kienu ghaddejjin bejn il-partijiet bil-ghan i
jintlahaq xi tip ta’ ftehim, huwa Ii I-konvenuti ged jinsistu li fug dan I-
ammont ma ghandhomx ihallsu ta’ xi imghaxijiet.

Irrizulta i £8 ta’ Novembru 2013, is-socjeta rikorrenti baghtet ittra ufficjali
lill-konvenuti fejn interpellathom ihallsu is-somma ta’ Lm460,000
ekwivalenti ghal €1,071,511.70¢ flimkien ma’ I-interessi fuq din is-somma
b’effett mid-data tas-26 ta’ Novembru 2006 (ossia meta skada I-konvenju)
sad-data tal-effettiva rifuzjoni. Fl-istess ittra ufficjali gew kapitalizzati I-
imghaxijiet li lahqu ddekorrew fuq il-kapital li kien hemm fidejhom u dan
fit-termini tal-artikolu 1142 tal-Kodici Civili (fol 45 u fol 180 et seq). Din I-
ittra giet notifikata lil konvenuti fil-15 ta’ Novembru 2013 (fol 182). Ghal din
I-ittra ufficjali, saret ittra uffi¢jali responsiva fid-19 ta’ Novembru 2013 (fol
46 sa 47) fejn il-konvenuti sostnew li I-konvenju kellu figura simulata u |-
konvenju huwa ghalhekk null u dak li huwa null ‘nullum producit effectum’.
Ghalhekk, il-konvenuti ma kellhom |-ebda obbligu legali li jiddepozitaw u
lanqas ebda obbligu iehor li jiehdu xi azzjoni ohra. Fl-istess ittra inghad li
r-rikorrenti kienu qed joffru rifuzjoni ta’ Lm120,000 minghajr imghaxijiet u
jekk tali ammont mhux ser ikun accettat, kienu ser jiddepozitawh taht |-
Awtorita tal-Qorti. Din l|-ittra ufficjali giet notifikata lis-socjeta rikorrenti fil-
21 ta’ Novembru 2013. Minkejja li fittra legali esibita a fol 48 tal-process,
is-socjeta rikorrenti interament minghajr pregudizzju ghad-drittijiet
pretensjonijiet u difizi recipro€i, ipproponiet li kienet disposta i tirCievi
Lm120,000; din is-somma langas biss ma giet mghoddija lis-socjeta
rikorrenti. Sussegwentement, infethet imbaghad din il-kawza.

[l-konvenuti argumentaw li is-somma li giet imhallsa mis-socjeta rikorrenti
tikkonsisti fi hlas ta’ depozitu u mhux xi kreditu iehor normali. Ghalhekk,

gie argumentat li galadarba ma tressqitx prova li dawn il-flejes gew
investiti jew hallew xi imghaxijiet li issa ghandhom jintraddu lura flimkien
mad-depozitu, ma ghandux jigi dikjarat li hemm dovuti imghaxijiet fuq
depozitu li ser jigi rifuz. lI-konvenuti sostnew ukoll li fuq I-ammont depozitat
ghand il-konvenut ma ghandu jghaddi ebda imghax ghaliex I-imghaxijiet
la huma fin-natura tad-depoziti la darba dan ma kienx xi self jew Xxi
depozitu bankarju u lanqas minn natura tad-depozitu nnifsu li kien akkont
ta’ prezz li effettivament ma sehhx bejn il-partijiet.

Din il-Qorti tqis li I-konvenuti ma ghandhomx ragun fl-argumenti taghhom.
Fuq dan id-depozitu, galadarba ma sarx il-kuntratt finali, ghandhom jigu
meaqjusa li bdew jiddekorru imghaxijiet legali. In fatti, mhijiex I-ewwel darba
li Qrati nostrana ordnaw hlas ta’ imghax fuq depozitu li kien ghadda akkont
tal-prezz fuq konvenju. Per ezempju, fil-kawza deciza mill-Prim’ Awla fit-
30 ta' Gunju, 2011 fl-ismijiet William St. John u martu Anne Marie St.
John Despott v. Univest Enterprises Limited ¢ia Raisefields
Developments Limited, dik il-Qorti giet mitluba fost ohrajn tiddeciedi li
galadarba I-konvenju kien skada fil-31 ta’ Dicembru 2010, kellha tigi
likwidata okkorrendo n-nomina ta' periti nominandi I-ammont ta' depozitu
mhallas mir-rikorrenti lis-soc¢jeta intimata u kellha tigi ordnata I|-hlas tal-
depozitu kif ukoll tillikwida I-imghax dovut lir-rikorrenti fuq I-istess somma
ta' depozitu kif hekk likwidata b’dikjarazzjoni ta’ ordni ta’ hlas fir-rigward
ta’ dan I-imghax hekk kif likwidat. II-Prim’ Awla ghamlitha cara li skont I-
artikolu 1357(2), I-effett ta’ din il-weghda jispic¢a meta jaghlaq iz-zmien
miftiehem bejn il-partijiet ghal hekk jew, jekk ma jkun hemm ebda ftehim
bhal dak, meta jghaddu tliet xhur minn dakinhar li I-bejgh ikun jista’ jsir,
kemme-il darba l-acc¢ettant ma jsejjahx lil dak li wieghed, b’att gudizzjarju
pprezentat qabel ma jghaddi z-zmien applikabbli kif intqal qabel, sabiex
Jjaghmel il-bejgh, u kemm-il darba, fil-kaz li dak Ii wieghed jonqos li jaghmel
hekk, it-talba b’rikors guramentat sabiex titwettaq il-weghda ma tigix
ipprezentata fi Zmien tletin jum minn meta jaghlaq I-imsemmi Zmien. Qalet
li f'dan il-kaz li qabel ma ghalaq il-konvenju, |-atturi zammew fis-sehh il-
konvenju billi interpellaw lis-socjeta konvenuta tersaq ghall-pubblikazzjoni
tal-kuntratt finali pero ma segwewx din il-pro¢edura b’kawza biex isehh il-
kuntratt izda ghazlu li jimxu bil-prezenti kawza ghar-rifuzjoni tad-depozitu.

II-Prim’Awla kompliet tghid li billi s-socjeta konvenuta ma jidher li ghamlet
xejn biex izzomm il-konvenju fis-sehh, I-effetti tal-konvenju illum spic¢¢aw.
Dan |-istat ta’ fatt ifisser skont il-Qrati taghna t-tqeghid lura tal-partijiet fl-
istat li kienu gabel ma sar il-ftehim (ara Jason Formosa et v. Carmelo
Sammut, PA 28.4.2003). Kompliet tghid ukoll li dan ifisser wkoll li min
wieghed li jbiegh irid irodd lura lil min wieghed li jixtri I-flus kollha mhallsin
bhala akkont tal-prezz miftiehem. Id-dekadenza mid-dritt Ii jiehu lura dak
li ghalih hu intitolat javvera ruhu jekk minghajr gustifikazzjoni wiehed ma
jersaqgx fuq I-att finali, u dan jippresupponi |-massiva ta’ ittra ufficjali u xejn
angas (ara Edward Protelli v. Hector Cassola, PA 30.04.2004). Fdin il-
kawza, il-Prim’Awla sostniet ghal darb’ohra i |-konsegwenza ta’
terminazzjoni ta’ konvenju bla hadd mill-partijiet ma jmexxi kontra |-iehor
ai termini tal-artikolu 1357(2) tal-Kodici Civili hu li jgib il-partijiet fil-
pozizzjoni li kienu gabel ma sar il-konvenju u dak kollu mhallas fuq il-

konvenju bil-hisieb li jsir il-kuntratt finali jintradd lura (ara Pace v. Dimech,
PA 30.09.1985 u Schembri v. Camilleri, App Civ 27.02.1998). Dwar |-
imghax fuq id-depozitu mhallas akkont tal-prezz, il-Prim’Awla qalet:

«Inkwantu ghall-imghax mitlub mill-atturi ghas-somma mhallsa bhala
depozitu titqies minn din il-Qorti bhala gustifikata mid-data li saret |-
interpellazzjoni uffi¢jali da parti tal-atturi ghar-restituzzjoni tal-
imsemmija somma c¢joe mid-9 ta’ Frar 2011.»

Ezempju iehor fejn gie kkalkolat imghax fuq depozitu akkont tal-prezz finali
mhallas fuq konvenju kien fis-sentenza moghtija mill-Prim’ Awla fl-14 ta’
Lulju 2016 fl-ismijiet Spiridione Bartolo (KI 679061M) u Mary Tania
Bartolo (KI 510464M) kontra Esther armla minn Carmel Abela,
Margaret mart Jason Camilleri u Rita mart Norbert Cini. Fid-dawl/ ta’
dawn i¢-Cirkostanzi, din il-Qorti tqis li fuq is-somma ta’ Lm160,000 ghandu
Jigi kkunsidrat li beda ghaddej imghax bl-oghla rata tal-ligi. Mhuwiex
argument li galadarba |-ammonti mnizzla fuq il-konvenju in ezami, kienu
simulati, allura ma jiddekorrix imghax. ll-fatt jibqa’ i effettivament
Lm160,000 waslu fil-pussess tal-konvenut u baqgghu qatt ma gew b’xi mod
depozitati I-Qorti jew rifuzi direttament lis-socjeta rikorrenti. Il-Qorti kif ga
nghad sejra taghti effett li dak li verament sehh u cjoe’ sejra tirriduci I-
ammont dovut ghal dak li kien realment dovut u mhux ghal dak li kien gie
dikjarat fil-kuntratt simulat relattivament. U fuq dak I-ammont ghandu jigi
kkalkolat imghax ai termini tal-ligi.

Ikkunsidrat:

Jifdal ukoll li jigi determinat minn mindu ghandhom jigu kkalkolati dawn I-
imghaxijiet fuq is-somma ta’ Lm160,000. Is-socjeta rikorrenti sostniet li
dawn I-imghaxijiet ghandhom jigu meqjusa bhala imghaxijiet kummercjali
u ghalhekk bdew jiddekorru mid-data minn meta skada I-konvenju bejn il-
partijiet.

Issa fil-kaz odjern, is-socjeta rikorrenti argumentat Ii dan il-konvenju kien
att ta’ kummer¢ ghaz-zewq partijiet u ghalhekk I-imghax jiddekorri ipso
jure fit-termini tal-artiklu 1140 tal-Kap 16. Din il-Qorti tgis li sabiex ikun
jista’ jigi konkluz li n-negozju kien att ta’ kummerc u li d-depozitu kien
wiehed ta’ natura kummercjali, ghandu jigi ezaminat jekk l-oggett tal-
kontroversja huwiex purament civili o meno (vide fdan ir-rigward Koll.
XLVI.1.246). L-att ghandu jkun wiehed ta’ natura kummercjali ghal
entrambi I|-partijiet. Fil-kaz tas-socjeta rikorrenti, dan I-att ¢ertament kien
wiehed kummercjali, tenut li I-hsieb wara I-istess akkwist kien li jsir zvilupp
akbar (konsistenti fkumpless ta’ garaxxijiet u blokkijiet ta’ appartamenti) li
jkun jista’ jsir profitt minnu. Dan jirrizulta wkoll mill-applikazzjonijiet ghal
permessi li saru mal-Awtorita tal-lppjanar u li gew esibiti fl-atti ta’ din I-
kawza. Mill-banda l-ohra, fir-rigward tal-konvenut, din il-Qorti hija wkoll
konvinta li dan kien ghalih att ta’ natura kummercjali. Dana peress li
apparti li kien ser jithallas il-prezz ghal bejgh, huwa kien ser jinghata wkoll

ai termini tal-konvenju in ezami, (i) zewg appartamenti fi stat ta’ gebel u
saqaf li meta jinbnew ser ikun (li gew deskritti f'dettall fklawsola numru 7a
tal-konvenju in ezami esibit bhala Dok A mal-kawza 149/2006) flimkien
ma’ sehem indiviz mill-partijiet komuni kollha tal-blokk; (ii) parti mill-arja
sovrastanti in parti I-arja intiza ghal kostruzzjoni ta’ flat numru 7 Blokk C u
in parti sovrastanti flat 7 ta’ Blokk E (li giet deskritta f'dettall fi klawsola
numru 7b tal-konvenju in ezami); (iii) garaxx fi stat ta’ gebel u saqaf inkluz
I-arja kollha taht ir-rampa (i giet deskritta fdettall fi klawsola numru 7c tal-
konvenju in ezami). Din il-qorti tqis li in vista ta’ dak li kien ser jiehu, b’mod
partikolari I-immobbli |li kien ser jigi assenjat apparti I-prezz, din |-
obbligazzjoni kienet wahda kummercjali anke fil-konfront tal-konvenuti.
Tenut kont li din |-obbligazzjoni hija wahda kjarament ta’ natura
kummercjali, I-imghax ghandu jigi kkalkolat mid-data meta |-obbligazzjoni
giet ezegwita, ossia mid-data meta skada I-konvenju u ghalhekk suppost
kellha ssir ir-rifuzjoni mill-konvenuti lis-socjeta rikorrenti tad-depoziti
mhallsa akkont tal-prezz. Skont il-konvenju in ezami, il-kuntratt finali kellu
jsir sa mhux aktar tard minn xahar minn meta I|-vendituri jirnexxilhom
Jottienu a spejjez taghhom id-dirett dominium. Dan sehh permezz ta’
kuntratt fl-atti tan-Nutar Dottor Keith Francis German fl-24 ta’ Ottubru 2006
(Dokument D a fol 15 tal-kawza nru 149/2006). Ghalhekk, il-partijiet
kellhom jaghmlu I-kuntratt finali sa mhux aktar tard mill-25 ta’ Novembru
2006, hekk kif ben tajjeb irrimarkat din il-Qorti hekk kif diversament
ippreseduta fis-sentenza dwar il-kap tal-ispejjez fil-kawza bin-numru
149/2006.

Per konsegwenza, l-ammont dovut bhala imghaxijiet fuqg Lm160,000
ekwivalenti ghal €372,699.74¢ ghandu jigi kkalkolat mill-24 ta’ Novembru
2006 (ossia d-data ta’ I-iskadenza originali tal-konvenju) sal-24 ta’
Novembru 2013 (stante li I-ittra ufficjali tat-8 ta’ Novembru 2013 giet
notifikata lill-konvenuti fil-15 ta’ Novembru 2013). Din il-Qorti tagbel i
ghandha tigi hekk ikkalkolata I-imghax u li ghal dawn is-seba’ snin I-
ammont dovut bhala imghaxijiet kien jammonta ghal €208,711.85¢.

Ikkunsidrat

Issa jmiss li jigi evalwat it-talba dwar il-kapitalizzazzjoni ta’ I-imghaxijiet. Ir-
rikorrenti jsostni li bis-sahha tal-ittra ufficjali tat-8 ta’ Novembru 2013, I-
imghax li kien lahaq iddekkorra gie kapitallizzat ai termini tal-artikolu 1142
tal-Kodici Civili. Din il-Qorti tqis li galadarba fl-ittra ufficjali ta’ Novembru
2013, kienet saret kapitalizzazzjoni tal-imghax, I-imghaxijiet li gew
kapitalizzati b’effett ta’ din [-ittra ufficjali ghandhom ukoll jirrendu
imghaxijiet ai termini tal-artikolu 1142 sad-data tal-pagament effettiv.

Ikkunsidrat

Dwar |-ispejjez, il-konvenuti sostnew li I-konvenuti ma ghandhomx ibatu
spejjez peress li mhuwiex il-kaz li fxi Zmien il-konvenut ma riedx
jirrestitwixxi lill-attur id-depozitu realment imhallas. Din il-Qorti ma tagbilx
ma’ dan. Li kieku verament riedu jirrestitwixxu l-ammont li gie mhallas
lilhom, il-konvenuti setghu facilment iddepozitaw il-qorti dak I-ammont

minghajr imghaxijiet li effettivament gie mhallas lilhom. Dan baqghu qatt
ma ghamluh.»

9. ll-konvenuti Carmel u Rose Mary Galea appellaw minn din is-sentenza
b’rikors tad-29 ta’ Jannar, 2021 u talbu ghar-riforma taghha sabiex
huma jigu kkundannati jhallsu lura lill-kumpanija attri¢i s-somma biss
ta’ €130,000. L-erba’ aggravji taghhom jistghu jingabru hekk: (i) Ii
huma kienu réevew €130,000 mhux €160,000, b’dana ghalhekk li I-
Ewwel Qorti ordnatilhom sabiex iroddu lura €30,000 aktar minn dak i
kienu rcevew; (ii) li ebda mghax ma kellu jghaddi fug ammont simulat
u fug ammont li jkun imholli bhala depozitu; (iii) li ladarba ma jistax
jghaddi mghax fug ammont depozitat, allura langas ma seta’ jkun
hemm imghax fuq I-imghax; u (iv) li huma ma kellhomx ibatu parti mill-

ispejjez tal-kawza.

10. ll-kumpanija attrici wiegbet ghal dan I-appell fis-16 ta’ Frar, 2021, u
hemmhekk hija tat ir-ragunijiet taghha ghalfejn temmen li I-appell tal-
konvenuti mhux biss ghandu jigi mi¢hud izda ghandu jigi ddikjarat
ukoll bhala wiehed frivolu u vessatorju bis-sanzjoni tal-hlas ta’ spejjez
ghal darbtejn skont I-Artikolu 223(4) tal-Kodic¢i ta’ Organizzazzjoni

u Proc¢edura Civili.

11. Inzamm smigh fl-4 ta’ Gunju, 2024 u minn hemmhekk il-kawza

thalliet sabiex tinghata s-sentenza Illum.

Konsiderazzjonijiet:

12. L-ewwel aggravju tal-konvenuti appellanti ghandu x’jagsam mal-

ammont ta’ depozitu li huma gew ordnati sabiex iroddu lura lill-
kumpanija attrici wara t-tmiem tal-konvenju. ll-konvenuti appellanti
jsostnu li bhala depozitu huma ghandhom iroddu lura biss is-somma
ta’ €130,000 u mhux is-somma ta’ €160,000 kif ordnat mill-Ewwel
Qorti. Jargumentaw |li mal-konvenju I-kumpanija attri¢i kienet
ghadditilhom biss is-somma ta’ €130,000 u jzidu li I-bgija tat-€30,000
il-kumpanija attrici kienet tathom lil Island Developments Limited,
x'aktarx bhala kumpens sabiex din i¢¢edi r-rabta kuntratwali li kellha
mal-konvenuti. Ghalhekk il-konvenuti appellanti jishqu li huma

m’ghandhomx ihallsu dawn it-€30,000 zejda.

13. Din il-Qorti tibda billi tippreciza li fdan l-aggravju I-konvenuti
appellanti hadu zball fil-munita applikabbli ghall-kaz. Ghalkemm huma
jsemmu ¢-¢ifri ta’ €160,000, €130,000 u €30,000 huma riedu jfissru ¢-
¢ifri ta’ Lm160,000, Lm130,000 u Lm30,000. Kemm hu hekk, I-Ewwel
Qorti fis-sentenza taghna ma ordnatx lill-konvenuti biex iroddu lura lill-
kumpanija attrici d-depozitu ta’ €160,000 izda ordnatilhom i
ghandhom iroddu lura d-depozitu ta’ €372,699.74 li huma dags
Lm160,000. Ghall-ghanijiet ta’ dan I-appell ghalhekk din il-Qorti sejra

tagleb i¢-¢ifri ta” €160,000, €130,000 u €30,000 msemmija fl-ewwel

aggravju tal-konvenuti appellanti ghac-¢ifri ta’ Lm160,000

(€372,699.74), Lm130,000 (€302,818.54) u Lm30,000 (€69,881.20).

14.  Maghmula din il-prec¢izazzjoni, din il-Qorti minghajr wisq tidwir mal-
lewza tghid li dan I-ewwel aggravju mressaq mill-konvenuti appellanti

ma huwa misthoqq xejn.

15. Ghalkemm il-konvenuti appellanti geghdin jghidu fl-aggravju
taghhom |[|i bhala depozitu huma ghandhom iroddu lura biss
Lm130,000 (€302,818.54), madankollu huma geghdin jinsew li fl-
ewwel kawza li I-kumpanija attri¢i kienet fethet kontra taghhom bin-
numru 149/2006 sabiex jigi ezegwit il-kuntratt ta’ bejgh li kien gie
mwieghed bil-konvenju (liema kawza aktar tard giet ¢eduta mill-
kumpanija attrici), il-konvenuti stess kienu stqarrew fir-raba’ u fil-
hames eccezzjoni tar-risposta mahlufa taghhom li:

«4. llli darba li jigi dikjarat null il-konvenju |-ammont li ghandu jiqgi rifuz

lill-atturi huwa dak ta’ mija u sittin _elf (Lm160,000) u mhux il-figura
msemmija mill-atturi u murija fuq il-konvenju.

5. llli ghalhekk I-ewwel Zewq talbiet ghandhom jigu rigettati filwaqt li t-tielet
talba ghandha tiqgi milqugha limitatament ghas-somma ta’ mija u
sittin elf lira Maltin (Lm 160,000).»

16. Skont |-Artikolu 693 tal-Kodi¢i ta’ Organizzazzjoni u Pro¢edura
Civili, l-ammissjoni ta’ fatt maghmula bil-miktub fil-Qorti tista’ tittiehed
bhala prova kontra I-parti li taghmilha. Kemm-il darba nghad li I-
ammissjoni bhala konfessjoni hija r-regina tal-provi (ara L-Avukat

Dottor Tonio Fenech et noe v. L-Avukat Dottor Patrick Spiteri pro
et deciza mill-Qorti tal-Appell fil-15 ta’ Novembru, 2023) u ghalhekk
din hija bizzejjed biex il-kwistjoni tinghalaq (ara Carmelo Bonnici noe
v. Ronald Farrugia et deciza mill-Qorti tal-Appell fis-26 ta’ Ottubru,

1970).

17. Sewwasew fil-kaz taghna, l-aggravju tal-konvenuti appellanti i
huma m’ghandhomx iroddu Lm160,000 bhala depozitu jinsab merut
mid-dikjarazzjoni mahlufa taghhom stess maghmula fil-kawza

149/2006. Jigi b’hekk, li dan il-parti tal-aggravju qieghed jigi mwarrab.

18. F’dan l-aggravju, il-konvenuti appellanti izda jghidu wkoll li mhux
biss I-ebda mghax ma seta’ jghaddi fuq ammonti li huma simulati izda

li I-ebda mghax ma seta’ jghaddi fuq radd lura ta’ depozitu.

19. Fil-fehma tal-Qorti anke dan il-parti tal-aggravju huwa hazin.

20. Dwar il-kwistjoni tal-ammonti simulati jirrizulta mis-sentenza
appellata li I-Ewwel Qorti sabet li ghalkemm fil-konvenju kien gie
mnizzel li I-kumpanija attrici kienet ga hallset lill-konvenuti s-somma
ta’ Lm460,000 (€1,071,511.70) bhala parti mill-prezz, fil-verita |-
kumpanija attrici kienet hallset biss is-somma ta’ Lm160,000

(€372,699.74).

21. Kif inghad dan I-ahhar minn din il-Qorti fis-sentenza Elton Mamo
v. Dr. Arthur Azzopardi nomine deciza fit-3 ta’ Settembru, 2024,
meta s-simulazzjoni tkun wahda relattiva u dik is-simulazzjoni ma ssirx
bil-ghan li taghti libsa legali lil dak li kieku huwa illegali, il-konsegwenza
m’ghandhiex tkun in-nugqgas ta’ ezegwibilita ta’ dak il-ftehim, izda li r-
realta tipprevali fuq id-dieher, jew fi kliem aktar sempli¢i, li I-ftehim jigi
ezegwit mhux bil-mod ta’ kif ikun inkiteb fuq il-karta, izda bil-mod u

manijiera ta’ kif il-partijiet tassew ftehmu.

22. Issa mis-sentenza appellata, |I-Ewwel Qorti ordnat li I-imghax
ghandu jithallas biss fuq is-somma ta’ Lm160,000 (€372,699.74) li
verament giet imhallsa mill-kumpanija attri¢ci u mhux fuq is-somma
fittizja ta’ Lm460,000 (€1,071,511.70) li tnizzlet fil-konvenju. Ghalhekk
m’ghandhomx ragun il-konvenuti appellanti meta jghidu li [-Ewwel

Qorti ordnat li jithallas imghax fuq ammonti li huma simulati.

23. Dagstant iehor m’ghandhomx ragun il-konvenuti appellanti meta
jghidu li ebda mghax ma jigri fuq ammont ta’ depozitu li jrid jintradd
lura. Sakemm il-konvenju kien ghadu haj, il-konvenuti appellanti
kellhom kull jedd li jzommu s-somma ta’ flus li kienu rcevew bhala parti
mill-prezz tal-bejgh li kellu jsir aktar tard. Izda mal-mument Ii I-
konvenju tilef |-effetti kollha tieghu, il-konvenuti appellanti ma kellhomx

aktar jedd fil-ligi li jibgghu jzommu dawk il-flejjes li kienu rcevew bis-

sahha tal-konvenju. Minn dak il-mument ’il quddiem, il-konvenuti
appellanti kienu obbligati li jroddu lura I-flejjes li kienu réevew ghaliex
kienu geghdin izommu flejjes tal-kumpanija attri¢i li ma kellhomx
raguni legali ghalfejn jibqghu jzommuhom (ara Ekaterina Momtcheva
v. Danseller Company Limited dec¢iza mill-Qorti tal-Appell fis-27 ta’

Mejju, 2016).

24. Tassew ladarba I-konvenju skada u I-bejgh baga’ ma sarx, allura
spi¢¢at ukoll ir-raguni ghalfejn il-kumpanija attri¢i kienet hallset lill-
konvenuti. U ladarba spi¢cat ir-raguni wara I-hlas, il-kumpanija attrici
mhux biss kellha I-jedd li titlob lura skont I-Artikolu 1147 tal-Kodici
Civili dak li hija kienet hallset bla ma kellu jinghata minhabba li I-bejgh
baga’ ma sarx (ara Carmela Cassar et v. Tarcisio Azzopardi et
deciza mill-Qorti tal-Appell fil-31 ta’ Jannar, 2019); izda hija kellha I-
jedd ukoll li titlob I-imghax skont I-Artikolu 1139 tal-Kodiéi Civili
minhabba d-dewmien min-naha tal-konvenuti appellanti li jroddu |-hlas
lura tad-depozitu li baqa’ ghandhom minghajr raguni valida (ara
Miriam Mercieca v. Mega Developments Limited et dec¢iza mill-

Qorti tal-Appell fis-26 ta’ Ottubru, 2022).

25. ll-konvenuti appellanti ma ressqux aggravju dwar il-fatt li I-Ewwel
Qorti gieset |-imghax bhala wiehed ta’ sura kummer¢jali u ghalhekk

din il-Qorti m’ghandhiex setgha biex tidhol biex tqis din il-kwistjoni, bil-

konsegwenza ghalhekk li I-ewwel aggravju tal-konvenuti appellanti

gieghed jigi michud kollu kemm hu.

26. It-tieni u t-tielet aggraviji tal-konvenuti appellanti jirkbu fug lI-ewwel

aggravju, viz. li ma jistax jghaddi mghax fuq ir-radd lura tad-depozitu.
Huma jghidu li ladarba ebda mghax ma jista’ jghaddi fuq id-depozitu
allura la seta’ jigri l-imghax ta’ €208,711.85 fuq id-depozitu u wisq

angas ma seta’ jingema’ l-imghax fuq l-imghax.

27. Kif rajna izda waqt l-istharrig tal-ewwel aggravju, il-kumpanija
attrici ghandha kull jedd fil-ligi li tigbor I-imghax fuq il-flejjes li baqghu
ma ntraddux lura skont |-Artikolu 1139 tal-Kodiéi Civili. Ghalhekk it-

tieni aggravju gieghed jigi michud.

28.  Hekk ukoll il-kumpanija attri¢i ghandha I-jedd li tigbor I-imghax fuq
l-imghax. Dan jista’ jsir skont I-Artikolu 1142 tal-Kodiéi Civili. Biex
tali mghax fuq I-imghax ikun dovut, kulma jrid jintwera huwa li: (i) tkun
saret talba b’att gudizzjarju; u (ii) I-imghax li dwaru jintalab I-imghax
irid ikun ilu dovut minn tal-anqas ghal zmien sena (ara HSBC Bank
Malta p.l.c v. Dr. Yana Micallef Stafrace et nomine deciza fit-12 ta’
Lulju, 2023). Fil-kaz tal-lum, I-att udizzjarju li jrid I-Artikolu 1142 tal-
Kodi¢i Civili ntbaghat mill-kumpanija attri¢i lill-konvenuti appellanti

fis-sura ta’ ittra uffi¢jali fit-8 ta’ Novembru, 2013 u |-imghax fuq id-

depozitu li kellu jintradd lilu mill-konvenuti appellanti kien ilu dovut ghal

aktar minn sena ghaliex il-konvenju kien ilu skadut sa mis-sena 2006.

29. Anke t-tielet aggravju ghalhekk gieghed jigi mwarrab.

30. Jifdal biss ir-raba’ aggravju dwar il-kap tal-ispejjez. Il-konvenuti

appellanti jghidu li din il-kawza saret biss minhabba I-adir pervers tal-
kumpanija attri¢i li sabiex tqarraq bil-Kummissarju tat-Taxxi ssimulat |-
ammont |i gie ddikjarat fuq il-konvenju halli b’hekk tkun tista’

tiggwadanja meta tigi biex tbiegh il-proprjeta.

31. Anke dan l-aggravju izda huwa hazin.

32. Ibda biex, is-simulazzjoni fil-prezz tal-konvenju ma sarx biss mill-
kumpanija attri¢ci izda anke mill-konvenuti appellanti ghaliex huma
wkoll accettaw li jitnizzel prezz minfuh fil-konvenju u ghalhekk jekk
xejn huma komplici fis-simulazzjoni. F’kull kaz izda I-kawza tal-lum ma
saritx mill-kumpanija attrici fil-vojt jew minhabba xi hsieb pervers, kif
hazin jghidu I-konvenuti appellanti. Mod iehor, il-kawza tal-lum saret
ghaliex il-konvenuti appellanti bagghu ma raddewx lura I-flus li huma

kienu rcevew mill-konvenju li kien spi¢ca.

33.  Huwa veru li I-kumpanija attric¢i f'din il-kawza talbet somma akbar

minn dak li hija kienet fil-verita hallset lill-konvenuti appellanti taht il-
konvenju u ta’ dan I-Ewwel Qorti ghamlet sew li wahhlitha zewg terzi
tal-ispejjez tal-kawza. B’dagshekk izda dan ma jfissirx li [-kumpanija
attrici kien haqgha tehel ukoll it-terz l-iehor tal-ispejjez tal-kawza.
Tassew il-konvenuti appellanti ma kellhomx raguni tajba fil-ligi biex
jibgghu jzommu s-somma ta’ €372,699.74 (Lm160,000). Dan ghaliex
huma kienu jafu li dawn ma kinux flushom. Bix-xieraq ghalhekk li huma

jehlu terz tal-ispejjez tal-kawza kif iddecidiet I-Ewwel Qorti.

34. lIr-raba’ u l-ahhar aggravju gieghed jigi michud ukoll.

35. Dinil-Qorti ttemm din is-sentenza billi tghid li hija misthoqqa t-talba
tal-kumpanija attri¢i biex il-konvenuti appellanti jigu kkundannati
jhallsu l-ispejjez ta’ dan |-appell ghal darbtejn skont I-Artikolu 223(4)
tal-Kodiéi ta’ Organizzazzjoni u Proéedura Civili. Huwa bil-wisq ¢ar
mill-mod lakoniku ta’ kif inkiteb dan I-appell, li I-konvenuti appellanti
kienu jafu bid-dghufija tal-argumenti taghhom kontra s-sentenza
appellata u ressqu dan Il-appell biss biex jippruvaw idewmu I-

ezekuzzjoni tas-sentenza.

Decizjoni

Ghaldagstant ghar-ragunijiet fuq imsemmija, din il-Qorti gieghda tichad

I-appell tal-konvenuti Carmel u Rose Mary Galea u tikkonferma ghalkollox
is-sentenza appellata, bl-ispejjez kollha tal-appell jithallsu ghal darbtejn

mill-istess konvenuti Galea peress li l-appell taghhom huwa fieragh u

vessatorju.
Mark Chetcuti Robert G. Mangion Christian Falzon Scerri
Prim Imhallef Imhallef Imhallef

Deputat Registratur
da

Pagna 21 minn 21



